
Füzuli Rayon İcra 
Hakimiyyətindən aldığımız arayış-
lardan yaranan ilkin qənaət bu oldu 
ki, 2019-cu təsərrüfat ili də  Füzuli 
rayonunda uğurlu nəticələrlə yadda 
qalacaq.  Hələlik əldə olan 3 rüblük 
və 11 aylıq statistika göstərir ki, 
rayonda bütün sahələrdə inkişaf, 
iqtisadi artım qeydə alınmış, qarşıya 
qoyulmuş məqsədlərə nail olun-
muşdur. İlin əvvəlindən rayonun 
makroiqtisadi göstəriciləri dinamik 
inkişaf etmiş, ayrı-ayrı sahələr 
üzrə istehsalın və xidmətin həcmi 
artmış, əhalinin həyat səviyyəsi 
yüksəlmişdir.

Ötən aylarda məhsul istehsalının 
ümumi həcmi 157,4 milyon manatlı-
ğa çatmış, ötən ilə nisbətən 7,3  faiz 
artıma nail olunmuşdur. Adamba-
şına düşən məhsulun həcmi isə 
1186,3  manatlıq  olmuş, əvvəlki ilə  
nisbətən 13 faiz artmışdır.  Ümumi 
məhsulun 77,7 milyon manatlığı 
(49,3 faiz) istehsal, 79,7 milyon 
manatlığı isə (50,7 faiz) xidmət 
sahələrinin payına düşür. 

Sənayedə 13  milyon manatlıq 
(ümumi məhsulun 8,3 faizi), kənd 
təsərrüfatında 87,4 milyon manatlıq 
(55,5  faiz) məhsul istehsal olun-
muş, tikintidə  8,1 milyon manatlıq 
(5,1 faiz) inşaat-quraşdırma işləri 
aparılmış, nəqliyyat və rabitədə  800 
min manatlıq ( 0,5 faiz), ticarətdə 
48,1 milyon manatlıq (30,6 faiz) 
xidmətlər göstərilmişdir. Ötən illə 
müqayisədə sənayedə 2 faiz, kənd 
təsərrüfatında 11,1 faiz, tikintidə 4,2 
faiz, nəqliyyatda 1,2 faiz,  rabitədə 
7,3 faiz, ticarətdə 2,3 faiz artım əldə 
edilmişdir.

Rayonun aqroiqlim xüsusiyyəti, 
münbit torpaqları və digər poten-
sialı kənd təsərrüfatının inkişafı-
na əlverişli şərait yaradır. Bütün 
bunlara görə Füzuli ölkənin qa-
baqcıl aqrar rayonlarından sayılır. 
Bir sıra əkinçilik məhsullarının 

həcminə və məhsuldarlığına görə 
rayonun göstəriciləri həmişə xüsusi 
seçilir. Bu il də kənd təsərrüfatı 
məhsullarının istehsalında yüksək 
nəticələr əldə edilib. 

Strateji məhsul olan taxılçılığın 
intensiv inkişafına xüsusi diqqət 

yetirilib. Prezident İlham Əliyev 
respublikada ərzaq bolluğunun 
yaradılması məqsədilə ölkədə iri 
taxılçılıq təsərrüfatlarının yaradılma-
sı tələbinə uyğun olaraq, rayonda 
son illərdə hər biri 1000 hektar olan 
4 iri taxılçılıq təsərrüfatı yaradılmış, 
500 hektar sahədə isə toxumçuluq 
təsərrüfatı təşkil olunmuşdur.  

Məhz bu diqqət və qayğının 
nəticəsidir ki, artıq səkkizinci ildir 
ki, Füzuli taxıl istehsalına görə 
respublikanın 100 min tondan çox 
taxıl istehsal edən rayonları sıra-
sında öz yerini qoruyub saxlayır. 
Bu mövsümdə ötən ildəkindən 
664 ton çox--115 min ton ta-
xıl yetişdirilib-toplanmışdır. Hər 
hektarın məhsuldarlığı respublika 
səviyyəsindən yüksək--31 sentner 
olmuşdur. Ümumiyyətlə, son 8  ildə  
füzulililər 900 min tondan artıq taxıl 
istehsal etmişlər.

Kənd təsərrüfatının inkişafı ilə 
bağlı Strateji Yol Xəritəsinə uy-
ğun olaraq, 2700 hektar torpaq 
sahəsində isə müxtəlif növ kənd 
təsərrüfatı məhsulları istehsal edən 
Aqropark təşkil edilmişdir. Rayonda 
ənənəvi təsərrüfat sahələrindən 

olan pambıqçılıq və baramaçılığın 
inkişafı da diqqət mərkəzindədir.

Füzulinin ərazisinin böyük 
hissəsinin işğal altında olmasına, 
yaşayış məntəqələrinin çoxunun 
təmas xəttində yerləşməsinə 
baxmayaraq, baramaçılığın 
keçmiş şöhrətini geri qaytarma-
ğı və ənənəvi təsərrüfatçılığın 
bu sahəsində ölkədə ön sırada 
olmağı hədəfləyən füzulililər bu il 
də istəklərinə nail olmuşlar. Rayon 
kümçüləri barama tədarükü ilə bağlı 
tapşırığı yenə respublikada birinci 
yerinə yetirərək, 50 min tonadək 
barama tədarük etmişlər.

Rayonda olarkən öyrəndik ki, 

ümummilli lider Heydər Əliyevin 
respublikaya birinci dəfə rəhbərlik 
etdiyi illərdə baramaçılıq Füzuli 
rayonunda yüksək inkişaf etmiş və 
gəlirli sahələrdən olmuşdur. 1993-
cü ildə rayonun işğal olunması ilə 
tənəzzülə uğrayan baramaçılıq 
Prezident İlham Əliyevin həyata 
keçirdiyi önəmli tədbirlər nəticəsində 
2016-cı ildə yenidən bərpa edilmiş-
dir. Həmin il rayonda 3,3 ton, 2017-
ci ildə 24,4 ton,  keçən il 37,5 ton 
yaş barama istehsal olunmuşdur. 
Kümçülər  2017-ci ildə ildə barama 
istehsalından 230 min manat, ötən 
il 340 min manat, bu il isə  450 min 
manat qazanc əldə etmişlər. 

Pambıqçılar isə bu mövsümdə 
rayonun torpaq-iqlim şəraiti imkan 
verdiyi həcmdə-- 800 hektarda çiyid 
səpmiş, 1624 ton məhsul hasilə 
gətirmişlər. Meyvə- tərəvəz isteh-
salında da ötən ilin göstəriciləri ar-
xada qalmışdır. Əkinçilik sahəsində  
artım əsasən məhsuldarlığın 
yüksəldilməsi hesabına əldə edil-
mişdir. 

Hazırda rayonda iri malın sayı  
337 min  başı ötmüş, qoyun və 
keçilər 141 min, ev  quşları isə 

376 min  başa çatmışdır. Bu say 
artımına uyğun olaraq, heyvan-
darlıq məhsulların istehsalı da 
yüksəlmişdir. İndiyədək ət istehsalı 
2,3 min ton, süd 22 min ton, yu-
murta 14 milyon ədəd, yun  250 ton 
olmuşdur. 

Sahibkarlığın inkişafına da ciddi 
fikir verilir. “Azərxalça” ASC-nin Ho-
radiz şəhərində yaradılmış filialında  
toxunan Qarabağın tarixi çeşnili 
xalçaları Azərbaycan brendi altında 
artıq dünyanın müxtəlif ölkələrinə 
ixrac olunur. İqtisadi-təsərrüfat 
fəaliyyətinin inkişaf etdirilməsi ilə 
ilin əvvəlindən rayon büdcəsinə 3 

faiz çox– 4 milyon 429,9 min manat 
vəsait daxil olmuşdur. 

Həyata keçirilmiş tədbirlər 
nəticəsində rayonun 132,7 min 
nəfər ümumi  əhalisinin 61,2 
mininin məşğulluğu təmin edilmiş-
dir.  Bu il daha 1427 yeni iş yeri 
qeydə alınmışdır. Əhalinin  həyat  
şəraitini  daha  da  yaxşılaşdırmaq, 
respublikanın  müxtəlif  şəhər  və  
rayonlarında yaşayan məcburi 
köçkünlərlə əlaqə  saxlamaq, 
onların  qayğı  və  müraciətlərini  
həll  etmək üçün bütün zəruri 
tədbirlər həyata keçirilir. Vaxtaşırı 
kəndlərdə və füzulili köçkünlərin 
məskunlaşdıqları şəhər və rayon-
larda təşkil olunan səyyar görüş 
və qəbullarda səslənən arzu və 
təkliflərə həssas və  operativ 

münasibət də problemlərin həllində 
önəmli rol oynayır.

Yaxın günlərdə Füzuli Rayon 
İcra Hakimiyyətinin başçısı Alı 
Alıyevin Babı kəndində keçirilən 
növbəti səyyar qəbul-görüşü bu 
baxımdan daha işgüzar keçmiş və 
faydalı olmuşdur. Həmin görüşdə 
Azərbaycan Respublikası Pre-
zidentinin Administrasiyasının 
məsul əməkdaşı Əflatun Rufiyev 
də iştirak etmişdir. Rayonun idarə, 
müəssisə və təşkilatlarının, hüquq– 
mühafizə orqanlarının rəhbərlərinin, 
ictimaiyyət nümayəndələrinin də 
iştirak etdiyi fəal müzakirədə hər bir 

dövlət məmurunun, vəzifəli şəxsin 
vətəndaşların problemlərinin həllinə 
maksimum diqqət və canıyananlıqla  
yanaşması ilə bağlı Prezident İlham 
Əliyevin qarşıya qoyduğu tələbə uy-
ğun söhbət getmişdir. Səyyar qəbul-
görüşdə aşkarlığa, təşəbbüskarlığa 
meydan verilmiş və buna müvafiq 
həssaslıq göstərilmişdir.

Açıq səma altında müzakirədə 
çıxış edən rayon rəhbəri bu cür 
görüşlərin dövlət başçısı İlham 
Əliyevin tapşırığı ilə mütəmadi 
keçirildiyini bildirmiş, son dövrdə 
rayonda sosial sahədə görülən 
davamlı işlərdən söz açmışdır. O 
qeyd etmişdir ki,  Prezidentin sosial 
sahə ilə bağlı qərarları, fərman 
və sərəncamları inqilabi xarakter 
daşıyır. Əhalinin sosial müdafiəsinin 

gücləndirilməsi Azərbaycanın dövlət 
siyasətinin əsas xəttini təşkil edir.

Səyyar qəbulda sakinlərin 
səsləndirdikləri müraciət, təklif və 
şikayətlərin bir qismi rayon baş-
çısının göstərişi ilə yerindəcə həll 
edilmiş, digərləri isə üçün nəzarətə 
götürülmüşdür. Kənd sakinləri 
göstərilən diqqət və qayğıya görə 
ölkə başçısına və ölkənin birin-
ci xanımı Mehriban Əliyevaya 
minnətdarlıqlarını bildirmişlər.

Yeri gəlmişkən qeyd edək ki, 
1993-cü ilin avqust ayında işğala 
məruz qalan Füzuli rayonunun 
22 yaşayış məntəqəsi 1994-cü il 

yanvarında ümummilli lider Heydər 
Əliyevin qətiyyəti, böyük sərkərdəlik 
məharəti nəticəsində düşməndən 
azad edildikdən sonra Horadizdə 
və işğaldan azad olunmuş digər 
yaşayış məntəqələrində  ulu öndərin 
rəhbərliyi ilə dərhal genişmiqyaslı 
və ümumi bərpa layihələrinə start 
verilmişdir. Qısa müddətdə erməni 
vandallarının qarət edib viran 
qoyduqları ərazilərdə  dağıdılmış 
və yandırılmış infrastruktur yenidən 
qurulmuş, məcburi köçkünə çev-
rilmiş füzulililər hissə-hissə doğma 
yurdlarına qayıtmışlar.

Prezident İlham Əliyevin 
sərəncamları ilə rayon ərazisində 
2003-cü ildə II Qayıdış, 2007-ci 
ildə 5 Zobucuq qəsəbəsi,   2016-cı 
ildə isə sonuncu fin evlərdə ya-

şayan sakinlər üçün 400 evlik 
yeni qəsəbə salınmışdır. Hazırda 
həmin qəsəbələrdə 20 mindən artıq 
məcburi köçkün yaşayır. Ölkə baş-
çısının sərəncam və tapşırıqlarına 
uyğun olaraq rayonun işğaldan azad 
olunmuş ərazisində məskunlaşmış 
əhalinin elektrik enerjisi, su, qaz, 
yol və digər zəruri məişət ehtiyacları 
tam ödənilir. 

Son 6 ildə Prezident İlham 
Əliyev 4 dəfə Füzulidə olmuş, 
rayonun sosial-iqtisadi inkişafı-
nın sürətləndirilməsinə dair əlavə 
tədbirlər haqqında 6 sərəncam im-
zalamışdır. Ölkə rəhbərinin rayona 
səfərləri zamanı Horadiz şəhərində 
yeni tikilmiş bir sıra sosial obyekt, 
yeni köçkün şəhərcikləri və çox 
sayda bərpa edlmiş tikili istifadəyə 
verilmişdir. Son illərdə əksər kom-
munikasiya və yollar yenilənmişdir.

Dövlət proqramına uyğun 
olaraq, rayonun işğaldan azad 
edilmiş ərazisindəki 39 yaşayış 
məntəqəsinin hər biri mavi ya-
nacaqla təmin olunmuş, ərazidə 
qazlaşdırma 100 faizə çatdırılmışdır. 
Son 10 ildə 3 min 860 şagird yerlik 
23 məktəb binası tikilmiş, 2 min 
180 şagird yerlik 12 məktəb binası 
əsaslı təmir olunmuşdur. Yaşayış 
məntəqələrində tikinti-quruculuq, 
abadlıq işləri bu gün də sürətlə 
davam edir. Heydər Əliyev Fondu-
nun rəhbəri, Birinci vitse-prezident 
Mehriban xanım Əliyevanın qayğı 
və diqqətini respublikanın digər 
bölgələrində olduğu kimi, füzulililər 
də daim hiss edirlər. Fond  rayonda 
4 böyük layihə həyata keçirmişdir. 

Füzuli rayonundan belə bir 
təəssüratla ayrıldıq ki, Prezi-
dent  İlham Əliyevin əhalinin 
problemlərinin yerində öyrənilməsi, 
həll olunması, vətəndaş-məmur 
münasibətlərində şəffaflığın təmin 
edilməsi barədə tapşırıqları rayo-
nunda daim diqqət mərkəzində 
saxlanılır. Dövlətin fəal, ardıcıl 
dəstəyi ilə aparılmış geniş quruculuq 
işləri insanların həyat səviyyəsini 
durmadan yüksəldir, onların sabaha 
inamını və qurub-yaratmaq əzmini 
daha da gücləndirir. 

Ziyəddin SULTANOV,  
“Xalq qəzeti”nin bölgə müxbiri

Füzuli: iqtisadi-sosial  uğurlar 
artdıqca ümumi rifah da yüksəlir

Təqvimdə ölkə həyatının bütün sahələrində yeni uğurlar 
və yüksəlişlə əlamətdar olan daha bir ilin son ayıdır. Digər 
sahələrdə işlər davam etsə də, kənd təsərrüfatında mövsümi 
işlər başa çatmışdır. Füzuli rayonuna növbəti səfərimiz də 
bu mövsümdə əldə edilmiş nailiyyətlərin ümumiləşdirildiyi 
günlərə təsadüf etdi.

Bakı Universitetinin ilk 
rektoru olan Əməkdar elm xa-
dimi, görkəmli cərrah-anatom, 
professor Vasili Razumovski 
həm də Normal anatomi-
ya kafedrasının ilk müdiri 
vəzifəsini yerinə yetirib. O, 
1919-cu il noyabrın 20-də Bakı 
Universitetində “Tibbə və ana-
tomiyaya giriş” mövzusunda ilk 
mühazirə oxuyub. Bununla da 
Azərbaycanda ali tibb təhsilinin 
təməli qoyulub. Alim 1920-ci 
ilin may ayında (bolşeviklər 
Azərbaycanı işğal etdikdən 
sonra) vətəni Saratova qayıdıb. 
Normal anatomiya kafedrasına 
1920-1922-ci illərdə müvəqqəti 
olaraq prozektor Corbəy Uru-
sov, 1922-1926-cı illərdə pro-
fessor Konstantin Malinovski, 
1926-1937-ci illərdə professor 
Nikolay Anserov rəhbərlik 
ediblər. 

1932-ci ildə Azərbaycan 
Dövlət Tibb İnstitutunun ilk 
rektorlarından olan görkəmli 
dövlət və elm xadimi, professor 
Əziz Əliyev göstəriş verib ki, 
bütün kafedralarda milli dildə 
dərsliklər yazılsın. Normal 
anatomiya kafedrasında bu 
iş kafedranın dosenti Kamil 
Balakişiyevə tapşırılıb. Alim 
keçən əsrin 30-cu illərində 
ilk dəfə türk (Azərbaycan) 
dilində latın qrafikası ilə dərslik 
və dərs vəsaitləri yazaraq 
azərbaycanlı tələbələrin, 
eləcə də müəllimlərin işini 
xeyli asanlaşdırıb. 1937-ci 
ildə K.Ə.Balakişiyev doktorluq 
dissertasiyası müdafiə etdikdən 
sonra N.Anserov Moskvaya 
gedib və 1937-1973-cü illərdə 
kafedraya Əməkdar elm xadimi, 
professor Kamil Balakişi-
yev rəhbərlik edib. Yalnız bu 
dövrdən etibarən həm kafedra-
da milli kadrların hazırlanma-
sına, həm də onun nəzdində 
fəaliyyət göstərən tədris 
muzeyinin zənginləşdirilməsinə 
və inkişafına xüsusi diqqət 
yetirilib. Yarandığı vaxt cəmi 
6 nəfər əməkdaşa malik olan 
kafedranın işçilərinin sayı 
K.Balakişiyevin rəhbərliyi 
dövründə 25 nəfərə, muzey 
eksponatlarının sayı 300-dən 5 
minə çatdırılıb.  K.Balakişiyevin 
rəhbərlik etdiyi kafedrada 
Əlisəttar Sultanov, Asya Belen-
kaya, Məmmədsadıq Abdulla-
yev, Gülağa Hacıyev, Məmməd 
Cahangirov, Rafiq Əsgərov 
doktorluq, həmçinin Ağa Mehdi 
Əlizadə, Əli Şuşinski, Rəfi 
Muğanlinski, Səlim Həsənov, 
Bikəxanım Əlizadə, Şükufə 
Rəhimova, Əbusaleh Sala-
yev və başqaları tibb elmləri 
namizədliyi üzrə dissertasiya 
müdafiə ediblər.

Kafedranın maddi-texniki 
bazası tədricən genişləndirilib, 
lakin müxtəlif illərdə onun yeri 
beş dəfə dəyişdirilib və nəhayət, 
1953-cü ildə tikintisi başa 
çatdırılan və 300 yerlik yüksək 
akustikalı mühazirə zalına – 
Anatomik Teatra malik anatomi-
ya korpusu istifadəyə verildikdən 

sonra kafedra əməkdaşları üçün 
normal şərait yaradılıb.

 Professor K.Balakişiyev 
1953-cü ildə Azərbaycan Ana-
tom, Histoloq və Embrioloqlar 
Elmi Cəmiyyətini yaradıb və 
həyatının sonuna qədər onun 
rəhbəri olub. O, 1948-1959-
cu illərdə yazdığı dördcildlik 

“İnsanın normal anatomiyası” 
adlı unikal dərsliklərin, “Anato-
miya, histologiya, embriologiya” 
adlı terminologiya kitabının, 
Paris Anatomik nomenklaturası 
əsasında Azərbaycan, latın və 
rus dillərində yazılmış “Anato-
mik nomenklatura” kitabının, 
muzey haqqında kitabçanın, 
çoxsaylı dərs vəsaitləri və digər 
kitabların, 110-a qədər elmi işin 
müəllifi olub. O, Azərbaycan 
Respubikası Elmlər Aka-
demiyası nəzdindəki Tibbi 
Terminologiya Komitəsinin 
sədri, müalicə-profilaktika 
fakültəsinin dekanı, 17 il ATİ-
nin tədris işləri üzrə prorektoru 
vəzifələrində çalışıb. Kamil 
müəllimin yetirmələrindən 
olan B.Əlizadə ATİ-nin partiya 
komitəsinin katibi, S.Həsənov 
prorektor, M.Abdullayev dekan 
və histologiya kafedrasının 
müdiri, Ş.Rəhimova dekan, 
İ.Zəkiyev dekan müavini və 
tələbə qəbulu komissiyasının 
üzvü, M.Cahangirov Ope-
rativ cərrahlıq və topoqrafik 
anatomiya, eləcə də Patoloji 
anatomiya kafedralarının 
müdiri, Ə.Salayev və M.Quliyev 
Azərbaycan Dövlət Bədən 
Tərbiyəsi və İdman Akademiya-
sının Anatomiya kafedrasının 
müdiri vəzifələrində çalışıblar.

1973-1990-cı illərdə kafed-
raya Əməkdar ali məktəb işçisi, 
professor Gülağa Hacıyev 

rəhbərlik edib. O, 250 elmi işin, 
monoqrafiya, dərslik və dərs 
vəsaitlərinin müəllifi olub, uzun 
illər Stomatologiya fakültəsinin 
dekanı vəzifəsində işləyərək, 9 
nəfərin (Vaqif Şadlinski, Elmira 
Ocaqverdizadə, Eldar Qası-
mov, Mübariz Allahverdiyev, 
Zakir Mahmudov, Şöhrət Qası-

mov, Ziya Rəhimov, Ağasəmid 
İsayev, Misir Bayramov) 
namizədlik dissertasiyasının 
elmi rəhbəri olub. E.Qasımov 
1990-cı ildə doktorluq disserta-
siyası müdafiə etdikdən sonra 
Histologiya, embriologiya  və 
sitologiya kafedrasına  keçib 
və indiyədək həmin kafedranın  
müdiri vəzifəsində çalışır.

1990-1995-ci illərdə kafed-
raya  Əməkdar elm xadimi, pro-
fessor Rafiq Əsgərov rəhbərlik 
edib. O, 250-dən çox elmi işin, 
monoqrafiya, dərslik və dərs 
vəsaitlərinin, muzeyin tarixinə 
dair kitabların müəllifidir. Alim, 
həmçinin Operativ cərrahlıq və 
topoqrafik anatomiya kafedra-
sının müdiri, Fəhlə fakültəsinin 
dekanı, ATU-nun elmi işlər üzrə 
prorektoru vəzifələrini yerinə 
yetirib, 10 nəfərin (Elçin Xıdı-
rov, Qətibə Abdullayeva, Azər 
Dəmirov, Gülnarə Kərimzadə 
və b.) namizədlik dissertasi-
yasına elmi rəhbərlik edib. 
Hazırda kafedrada professor- 
məsləhətçi vəzifəsində çalışır.  

Əməkdar  elm xadimi, pro-
fessor Məmmədsadıq Abdulla-
yev 250 elmi işin, monoqrafiya, 
dərslik və dərs vəsaitlərinin, bir 
neçə kitabın müəllifi olub. O, 
1988-ci  ildən ömrünün sonuna 
qədər İnsan anatomiyası kafed-
rasının professoru vəzifəsində 
çalışıb, bu kafedrada 3 nəfərin 
(Gülqız Hüseynova, Zərifə 

Nəsirova, Anar Abdullayev) 
namizədlik dissertasiyası işinin 
elmi rəhbəri olub. 

1995-ci ildən indiyə qədər 
kafedraya Rusiya Elmlər 
Akademiyasının akademiki, 
Əməkdar elm xadimi, professor 
Vaqif Şadlinski rəhbərlik edir. Bu 
dövr kafedranın ikinci funda-

mental inkişaf dövrü adlandırılır. 
Məhz bu dövrdə kafedrada yeni 
“Dayaq-hərəkət aparatı muze-
yi”, unikal tədris və elm mərkəzi 
təşkil edilib, auditoriya fondu 
4 otaqdan 32-yə, mühazirə 
zalları 1-dən 3-ə, kafedranın 
sahəsi 1070 kvadratmetrdən 
3500  kvadratmetrə çatdırılıb. 
Tədris otaqları ən yeni tədris 
ləvazimatları, kompüterlər, 
videoların nümayişi üçün 
televizorlarla təchiz olunub. 
Kafedraya verilən planşetlər 
fənnin tədrisinin keyfiyyətinə 
müsbət təsir göstərir. Kafed-
rada həm tələbələr, həm də 
müəllimlər üçün ayrılıqda iş 
aparmaq üçün elmi laboratoriya 
otaqları təşkil edilib. Professor 
V.Şadlinskinin məsləhətçiliyi 
ilə 7 elmlər doktoru disser-
tasiyası işi (N.Mövsümov, 
M.Allahverdiyev, A.İsayev, 
E.Xıdırov, B.Hüseynov, 
G.Hüseynova, N.Əliyev), 
17 tibb elmləri üzrə fəlsəfə 
doktoru (Arifə Məmmədova, 
Sədaqət Rüstəmova, Rəna 
Qafarova, Balakişi Hüseynov, 
Nailə Əliyeva, İnarə Bayramo-
va, Ülviyyə Cəfərova, Təranə 
Qasımova, Güney Qəniyeva, 
Nigar Mustafayeva, Təranə 
Sultanova, Sevda Qarayeva) 
və başqaları dissertasiya işlərini 
yerinə yetiriblər. Son 25 ildə 
bütövlükdə kafedrada 8 elmlər 
doktoru, 29 tibb elmləri üzrə 

fəlsəfə doktoru hazırlanıb. 
Professor V. Şadlinski 600-ə 
yaxın elmi əsərin, o cümlədən 
12 monoqrafiya, 28 dərslik və  
dərs vəsaitlərinin, 19 metodik 
tövsiyənin, 2 səmərələşdirici 
təklifin, onlarca elmi-kütləvi 
məqalənin müəllifidir. Görkəmli 
alimin qələmə aldığı “Anatomi-

ya atlası” kitabı Şərq ölkələri 
tarixində ilk anatomik atlasdır. 
Alim, həmçinin müasir dövr 
üçün latınca, Azərbaycanca, 
rusca, ingiliscə tərtib etdiyi 
“Anatomik terminologiya” kita-
bının, həmmüəlliflərlə birlikdə 
Azərbaycan, rus və ingilis 
dillərində çap etdirdiyi orijinal 
dərsliklərin, rezidentlər üçün rus 
dilində hazırlanan ilk  rəhbərliyin 
və kafedraya şöhrət gətirən, 
xalqımızın övladları üçün lazım 
olan digər qiymətli kitabların 
müəllifidir.

Professor V.Şadlinski elmi 
məktəbinin yetirmələrindən 
olan professor N. Mövsümov 
uzun müddət Bakı şəhəri 1 
nömrəli Tibb kollecinin direktoru 
vəzifəsində çalışib, 3 nəfərin 
(Ziyafət Seyidova, Nərminə 
Cabbarova, Səbinə Şadlinska-
ya) tibb elmləri üzrə fəlsəfə dok-
torluğu dissertasiyası işlərinin 
elmi rəhbəri olub. O, 140 elmi 
işin, 3 monoqrafiya, 15 dərslik 
və bir neçə dərs vəsaitinin 
müəllifidir, indi kafedranın pro-
fessoru vəzifəsində çalışır. 

Hazırda kafedrada 2 nəfər 
(Səbinə Şadlinskaya və Ramilə 
Babayeva) tibb elmləri doktoru, 
7 nəfər (Hicran Xıdırova, Könül 
Quliyeva, Səbinə Əliyeva, 
Əfqanə Kəsəmənli, Şəbnəm 
Qanbayeva, Kəmalə Babazadə, 
Nərmin Əfəndiyeva) tibb üzrə 
fəlsəfə doktoru dissertasiyası 
üzərində çalışırlar. Dosent 
Devlət Bəşirova və daha 4 

nəfər (Ramilə Babayeva, 
Nigar Allahverdiyeva, Vüsalə 
Dadaşova, Zemfira Nadirli) 
başqa yerlərdə namizədlik 
dissertasiyası müdafiə ediblər, 
1978-ci ildə dosent Nürəddin 
Xudaverdiyev, 2018-ci ildə isə 
daha 4  nəfər (dosent Xumar 
Sadıqova, assistentlərdən 

Aynur Məmmədova, Nadir 
İsayev, baş laborant Haşım 
Əkbərov) operativ cərrahlıq və 
topoqrfaik anatomiya kafedra-
sından İnsan anatomiyası və 
tibbi terminologiya kafedrasına 
keçiriliblər. Bir müddət sonra X. 
Sadıqova öz xahişi ilə ATU-nun 
Elmi-Tədqiqat Mərkəzinə keçib. 
Son ildə kafedraya 2 nəfər 
gənc  (Günay Əmrahlı, İlkin 
Şahməmmədli) baş laborant 
vəzifəsinə qəbul edilib.

V.Şadlinskinin səyi 
nəticəsində son illərdə kafed-
ranın beynəlxalq əlaqələri xeyli 
genişləndirilib. Belə ki, kafedra 
İ.M.Seçenov adına I Moskva 
Dövlət Tibb Universitetinin İnsan 
anatomiyası kafedrası, Tbilisi 
Dövlət Tibb Universitetinin ana-
tomiya departamenti, Türkiyənin 
bir çox universitetlərinin tibb 
fakültələrinin anatomiya kafed-
raları, Başqırdıstan, Saratov, 
Voronej tibb universitetlərinin, 
Dağıstan Muxtar Respublikası  
Tibb Universitetinin İnsan ana-
tomiyası kafedraları ilə tədris və 
elm sahələrində sıx inteqrativ 
əlaqələr saxlayır.

2017-ci ildə kafedra müdi-
rinin təşəbbüsü, Azərbaycan 
Respublikası Səhiyyə Nazir-
liyinin, eləcə də Azərbaycan 
Tibb Universiteti rektorluğunun 
yaxından köməyi ilə kafedranın 
muzeyi Azərbaycan Respublika-
sı Mədəniyyət və Turizm Nazir-
liyinin ictimai əsaslarla fəaliyyət 

göstərən rəsmi muzeylər 
reyestrinə daxil edilib. Daim 
yeniliyə can atan kafedra müdiri 
2018-ci ildə Azərbaycan “Ana-
tom, Histoloq və Embrioloqlar 
Elmi Cəmiyyəti” İctimai Birliyinin 
yaradılmasına və təsdiqinə, 
həmin birliyin nəzdində “Nəzəri, 
Klinik və Eksperimental 
Morfologiya Jurnalı”nın təsis 
edilməsinə nail olub. Bütün 
bunlar ATU-nun yaradılmasının 
90, Tibb fakültəsinin və kafedra-
nın təşkilinin 100 illiyi ərəfəsində 
Azərbaycan Morfoloqlar Elmi 

Məktəbinə ərməğan edilən 
dəyərli töhfələrdəndir.

Kafedranın və mü-
zeyin auditoriya fondu-
nun möhkəmləndirilməsi, 
gücləndirilməsi daim prio-
ritetlik təşkil edib. 2018-ci 
ilin iyul-avqust aylarında 
kafedranın müdiri ölkəmizin 
başçısı cənab Prezident İlham 
Əliyevin və Birinci vitse-
prezident Mehriban xanım 
Əliyevanın səhiyyəyə, elm və 
təhsil sahələrinə göstərdikləri 
diqqət və qayğı sayəsində, 
eləcə də Azərbaycan Respub-
likası Səhiyyə Nazirliyinin və 
ATU-nun rəhbərliyinin yaxın-
dan köməyi ilə kafedranın 
yarızirzəmi halında olan yarar-
sız otaqlarını əsaslı surətdə 
təmir və innovativ inventarlarla 
təchiz etdirərək, onları gözox-
şayan təhsil və elm mərkəzinə 
çevirib. Bu münasibətlə 
Azərbaycan Respublikasının 
Səhiyyə naziri professor Oqtay 
Şirəliyev və Azərbaycan Tibb 
Universitetinin rektoru, profes-
sor Gəray Gəraybəyli 2019-cu 
il fevralın 19-da kafedraya 
gələrək həmin mərkəzin 
açılışını rəsmiləşdiriblər və 
kafedranın professor-müəllim 
heyətini, tələbələri təbrik 
edərək, xoş arzu və təkliflərini 
bildiriblər. 

Biz də bugünkü fürsətdən 
istifadə edərək, dövlətimizin 
başçısı cənab Prezident  İlham 
Əliyevə, həmçinin ötən əsrin 

80-ci illərinin əvvəllərində 
kafedramızın divarları arasın-
da  I kursun ilk semestrlərində 
tibb təhsili almış Birinci 
vitse-prezident Mehriban 
xanım Əliyevaya ölkəmizdə 
səhiyyənin, təhsilin, elmin 
inkişafına göstərdikləri diqqətə, 
yaratdıqları əlverişli şəraitə 
görə dərin minnətdarlığımızı 
bildirir, səmimi təşəkkürlərimizi 
yetiririk. Azərbaycan Res-
publikası Səhiyyə Nazirliyini 
və ATU rəhbərliyini kafed-
ramızın möhkəm dayağı, 

yenilməz arxası hesab edirik 
və onların bizə göstərdikləri 
məsuliyyətli və şərəfli etima-
dı doğrultmaq üçün bundan 
sonra da səylərimizi səfərbər 
edəcəyimizi, Vətənimizə, 
xalqımıza vicdanla xidmət 
göstərəcəyimizi əminliklə 
bəyan edirik.

İnsan anatomiyası və 
tibbi terminologiya kafedra-
sının yaranmasının 100 illiyi 
münasibətilə bu kafedrada təhsil 
almış 85 mindən çox həkim 
kadrları və səhiyyə işçilərini, 
övladlarını bizə etibar edən xal-
qımızı, millətimizi, o cümlədən 
kafedranın bütün zəhmətkeş 
əməkdaşlarını, tələbələrimizi, 
rezidentlərimizi ürəkdən təbrik 
edir, hamıya yeni nailiyyətlər 
arzulayırıq. Kafedranın möhkəm 
təməlini qoyan “klassiklərimizin 
ruhu şad olsun!” – deyirik.

Vaqif ŞADLİNSKİ,  
ATU-nun İnsan 
anatomiyası və 

tibbi terminologiya 
kafedrasının müdiri, 
REA-nın akademiki, 

Azərbaycan AHE Elmi 
Cəmiyyəti İctimai 

Birliyinin sədri, Əməkdar 
elm xadimi, professor

Mübariz ALLAHVERDİYEV, 
tibb elmləri doktoru, 

professor

Azərbaycan Tibb Universitetinin 
100 yaşlı kafedrası

Azərbaycan Respublikasının Prezidenti cənab İlham Əliyevin sərəncamı ilə 
ölkəmizin ali təhsil sisteminin bayraqdarı olan Bakı Dövlət Universitetinin yaran-
masının 100 illik yubileyinin bu il noyabrın 26-da dövlət səviyyəsində təntənə ilə 
qeyd edilməsi bütün təhsil işçiləri kimi, ATU-nun İnsan anatomiyası və tibbi ter-
minologiya kafedrasının əməkdaşları tərəfindən də böyük ruh yüksəkliyi ilə qar-
şılandı.  Bu kafedra Bakı Universiteti və onun Tibb fakültəsinin nəzdində “Normal 
anatomiya kafedrası” adı altında elə həmin ildə yaradılıb. Sonradan – 1930-cu il 
may ayının 9-da Bakı Universitetinin (indiki BDU) Tibb fakültəsinin maddi-texniki 
və professor-müəllim heyətinin intellekt potensialı bazaları əsasında yaradı-
lan Azərbaycan Dövlət Tibb İnstitutunun (indiki Azərbaycan Tibb Universiteti) 
tərkibində də Normal anatomiya kafedrası öz fəaliyyətini uğurla davam etdirib. 
Azərbaycan Tibb Universiteti və onun bir sıra kafedraları, o cümlədən Normal 
anatomiya kafedrası Bakı Dövlət Universitetinin həm bu günü, həm də onun 100 
il bundan əvvəlki şərəfli tarixi ilə sıx tellərlə bağlıdır və onunla üzvi vəhdət təşkil 
edir. 90 yaşlı Azərbaycan Tibb Universitetinin 100 yaşlı kafedralarından olan indi-
ki İnsan anatomiyası və tibbi terminologiya kafedrası Vətənimizin hər iki təhsil və 
elm ocağını özü üçün “Alma mater” sayır, onlarla fəxr edir və qürur duyur.

Hicran

